
strumentum, quod trium testium subscriptionem habeat,
contenti sumus tribus testibus, qui in instrumento con-
tinentur. Sic intellige, quod hoc loco dicitur, non ut
quidam, qui praeter testes in instrumento adhibitos
alios tres extrinsecus testes exigunt. Verum quaere et
cap. 28. et ibi Antiquos. Et lerre et Anatolium partim
sic dicentem. Post haec ipse ostenddt an cognatus sit.
Ostendat autem vel per testes, vel per instrumenta et
testes tres, vel per instrumentum tantum, si hoc putet
sufficere.

Quaere lib. 22. tit. 1. cap. 10. quo dicitur: census et
monumenta publica testibus potiora sunt.

9) quodsiinstrumentum tale sit] Puta par-
codex, vel matrix, vel iudiciale .....

10) si quis in actis] Deposuerit nuda voce.

Excusationem habens. Quaere cap. 8. et 40. quod
testes, qui subscripserunt, etiam inviti post subscriptio-
nem testimonium dicunt.

I1) etin instrumento] Ex scripto. Anatolius.
Si quis vero, cum in civitate esset, vel in suburbano
suo, testimonium ex scripto alicui perhibuerit, vel de-
positionem fecerit, evocetur sine ullo impendio, et te-
stimonium suum confirmet. Sin minus, cmnium iniquis=
simus existimabitur, qui eius testimonio fidem adhibuit.

XL. Constitutio praecipit, ut non tantum in
criminalibus causis 1), verum etiam in civilibus 2)
unusquisque testimonium dicere cogatur cum iureiu-
rando de his, quae scit, exceptis his, qui lege pro-
hibentur 3) testimonium dicere, et viris illustribus %),
quique supra eos sunt, nisi divina iussio intercedat,
Et si quidem praesentes sint in regia urbe, viva voce
testimonium dicant. Sin autem absint 5), mittantur
ad eos procuratores partium 6), ut dicant, quae sciant,
vel iurent, se nihil scire: eisdem scilicet personis
etiam in depositionibus, quae in actis7) fiunt, ex-
ceptis. Omnes autem de his interlocutiones et pro-
ductiones sine ullo testium impendio fiant.

1) non tantum in criminalibus causis]
Non solum in eriminalibus causis, sed etiam in civili-
bus testimonium dicere quis cogitur. Excipias personas
const. 8. et 11. huius tituli memoratas., Et scias prae-
terea, non cogi quem in testamento testimonium dicere,
sed advocari ab eo, qui hoc facere velit, ut habetur
lib. 6. tit. 23. const. 29.

2) in civilibus] Hoe dicitur, quod tempore prae-
cedentis 15, const. tit. 20. lib. 4. Cedicis, seu tituli pro-
positi cap. 38. non cogebatur quis in civilibus causis
testimonium dicere, (quaere cap. 32. et 25,) vel iurare,
nihil se scire. Quaere et lib. 35. tit. 5. cap. 30. them. 5.

Garidae. Coguntur tam in causis pecuniariis, quam
criminalibus testimonium dicere: neec vero semper, sed
in fortuitis, ut cum quis maijorum magistratuum ius
habuerit adversus hominem multo inferiorem, et testes
potentia magistratus territi- testimonio dicendo avocati
fuerint. Tunc enim judex cogit eos testimonium di-
cere de hls, quae sciant, aut iurare, se nihil scire. Ma-
que in universum dici non potest, etiam in criminibus
invitos testimonium dicere: alioquin multo melior ésset
conditio accusatoris, quam rei, si quidem ille invitos
etiam testes produceret, hic vero inclusus id facere non
posset: et fieret contra iuris regulam, quae dicit, reorum
maiorem esse favorem, quod lex non patitur, sed no-
minatim ita ait: Qui accusare volunt, paratas babeant

Brevissime argumentum exhibet Harm. I, 6.

probationes, et sic accusationes instituant. Paratas au-
tem dicimus probationes per testes aut instrumenta, non
ut post coeptam litem invitos et nolentes auctoritate
judicis testes producat.

Nam quod olim obtinebat in criminibus, hoc ipsum
et in causis pecuniariis constitutio sanxit.

3) qui lege prohibentur] Puta episcopis et
testibus domesticis, et reliquis his similibus, ut didici-
sti them. 3. cap. 21. hoc est, mediatoribus: hi enim te-
stes producendi non sunt, quia plerumque quaedam ad
damnum utriusque pdrtls sciunt, et cogerentur, etiam
post jusiurandum praestitum adversus eum, qui eos ac-
civisset, testimonium dicere.

Exceptis adscendentibus et descendentibus, et patro-
nis, et libertis, et ignominia notatis, et falsariis,

4) et viris 1llustr1bus] Eijusmodi personae
etiam excusantur, cum sine scripto in testationibus de-
posuerunt: tunc enim inviti non coguntur, QllOdSl sine
scripto deposuerint, princeps autem eos quoque invitos
testimonium dicere iusserit, non proderit eis, si dicant,
se sine scripto deposulsse, sed coguntur etiam inviti
cum iureiurando, quae sciunt, dicere. Mediatores quo-
rundam in negotio testimonium his non dicunt de eo-
dem negotio. “Hoc intellige, nisi illi voluerint, secun-
dum distinctionem Novellae 90,

5) sin autem absint] Si testimonium dicturi
praesentes non sint, testimonium perhibeant apud iudi-
cem provinciae coram utraque parte, vel eorum procu-
ratoribus, et quod dixerint, ratum manet.

Nota, ea, quae supra dicta sunt, locum non habere
in viris illustribus. IL.ege et const. 18. huius tit, Et
sciendum est, Novella 90. ecap. 9. dici, si altera pars
evocata testium productioni adesse noluerit, adversa-
rium post testationem altera quoque parte absente testes
recte producere.

An vero in constitutione 15. voluntarium illustrium
testimonium intelligere debemus? Lege lib. 1. Dig. tit. 9.
dig. 12. quo dicitur: Senatores sunt a patriciis usque
ad illustres, et hi soli in Senatu sententiam dicere pos-
sunt.

6) mittantur ad eos procuratores pdr-
tium] Sciendum est, in pecuniariis tantum causis, si
testes absint, mitti procuratores partlum ad testes, ut
deponant, quae sciunt: nec vero in criminalibus. Nam
ipsi testes interrogantur, ut huius lib. et tit. cap. 3.
them. 3.

Hoc est, cum absentibus testibus mittuntur procura-
tores ad iudicem provinciae, ut deponant, quae sciunt.
ldem et de instrumentis lib. 4. tit. 21. cap. 18.

7) in actis] Adnotationibus. Depositionibus factis,
cum testes absunt, et mittuntur procuratores utriusque
partis.

Fortasse assidentes in iudicio quodam, eoque no-
mine excusati in adnotatione deposuerunt. Nec hi in-
viti testimonium dicunt,

Qui cuilibet instrumento subscripsit, co'gitur quae
scit de subscriptione sua dicere. Kt si dicat, suam
esse subscriptionem, eam admittimus. Sin autem suam
esse neget, coercemus eum, qui pro se id producit, mi-
nantes ei causae amissionem. Kt lege cap, 5. tit. 2.
lib. 22,

XLL Qui testes in lite quadam producitl), si
postea in alia lite adversus eum producantur, licen-
tiam non habeat eos recusandi, puta quod viles sint,
vel quid eiusmodi. 8i tamen ostendat, medio tem-
pore vel inimicitias emersisse, quas leges admittant 2),

v) Sic lego. Fabr. ivrolegv. w) Sic lego.
yy) Fabr. grsddaow. =) L. 17.
a) Harm. gégowvso. b) vu deest

d) Syn. Harm. tleyy9ij. e) Syn. lnu‘u(hwv
%) Syn. miovstoysv. ¢) L. 18, C. h. t. legitur in Syn. p. 225,
Harm, IIT. 5, §.
§. 19. lr) Sic lego. Fabr. mageioar.
TLg. n) o deest apud Harm,
Fabr. amwlavo. 1) imi v7g deest in Syn,
vacaneum,

Syn. magsioey.

f) xomudzoy 3 O vnooyios deest apud Harm.

et quae suspectos reddant3) testes, vel liquido pro-
batum fuerit, testimonium data vel promissa pecunia
dictum fuisse, liceat ei testes recusare. Sed et si
ab iis dicta falsa esse probare poterit, id quoque fa-
ciat. Hoc enim tantum constitutio dixit, non posse
eos recusari, nec vero omnino voci eorum creden-
dum esse.

1) qui testes — producit] Theodorus. Qui te-
stes pro se iam produxit in alia lite, eosdem excipere
non potest: nisi evidenter falsa dicant, vel pecunia cor-
rupti testimonium perhibeant, Lege et Novellam 49.
dicentem, eum, qui pro se instrumentum sua manu con-
seriptum protulerit, non posse idem reiicere et exei-
pere. Ex hac constitutione constat, errare eum, qui in
interpretatione cap. 23. ait, eum admittendum esse: non
enim eundem pro eodem et adversus eundem testimo-
nium dicere admittimus, ut nunc quidem in hoc iudicko
adversus eum, nunc vero in alio pro eo testimonium di-
cat. Nec te decipiat Antiquus.

2) quas leges admittant] Id est, inimicitias
capitales, non nudam contentionem.

3) quae suspectos reddant] 1d est, propter
quas leges iubent testes removeri.  °

XLIL. Qui in scriptis confessi sunt!) se debere,
non facile audiuntur, si dicunt, se vel totum debi-
tum, vel partem eius sine scripto testibus adhibitis
solvisse. Itaque nisi quinque testes ?) idonei?) so-
lutioni sine seriptis factae praesentes adfuerint, et
cum iureiurando deposuerint, se coram debitum so-
lutum, vel a creditore deposntlonem solutnoms factam
esse, non admittendus est, qui sine scripto solutio-
nem factam esse dicit. Omnes igitur legis potesta-
tem scientes non aliter vel totum debitum, vel par-
tem eius persolvant, nisi vel securitatem in scriptis
accipiant, vel quinque testes idonei non viles solu-
tioni vel depositioni adsint. Sin vero facta quidem
per scripturam securitas sit, fortuito autem casu,
puta incendio, vel naufragio, vel aliter perierit, tume
liceat iis, qui solverunt, probare, apocham esse amis-
sam %), nullumque ex eciusmodi amissione damnum
patiantur.

1) qui in scriptis confessi sunt] Ei ergo,
qui in seriptis debet, non creditur, si dicat, sine seri-
ptis se solvisse. kKt quaere lib. 23, tit. 1. cap. 36. et ad
id Thalelaei adnotationem.

2) quingue testes] Ob id opinor, ne qui depo-
nit, si forte suspectus sit, lateat. Quaere cap. 46. cirea
finem.

3) idonei] Vilis intelligitur ob propositum, non
ob facultates: interdum enim aceidit, ut etiam qui mo-
dicas facultates habeat, non sustineat mentiri. Suffi-
ciunt autem duo testes ei, qui mutuam pecuniam acee-
pit, ut dicitur cap. 2. huius tituli.

4) apocham esse amissam] Theodorus. Per
testes. Quoniam autem numerus testium adiectus non
est, sufficiunt duo ad probationem, ut ait liber 22. Di-
gest. tit. 5. dig. 12. seu huius lib. et tit. cap. 12.

TS note modeg ait, per quinque testes probari: et

g) Syn. nugawsi’m?m
sq. Usque ad & xatafodyy dyoagov Liywy yeyovévor habet et

82. Argumentum pro parte tradlt Schol, i. ad Basil. XXIL. 1, cap. 64. Fabr. T.1IL p.72. et Attal, tit. 16.
Harm. 7aQdow.
0) zai deest in Syn quae postea habet mogerow.
s) Cyplov, quod Fabr. habet, nec {amen Syn, uncis inclusi,

m) Syn. Harm. inserunt
g) Sic Sym.,
uipote super-

l) 27¢ deest in JHarm.
p) avroic deest in Syn,

L. 18.

C. v, 20,

) Argumentum L. 19, C. h. t. brevissime tradunt Attal. tit, 16, §. 18,
u) Fabr, in marg. {o. oz,

BASILICORUM LIBER XXI TIT. I

Thalelaeus ait, non utique per quinque, sed etiam per
duos. Nam cum lex de probatione per testes loquitur,
nec numerum adiicit, duo sufficiunt, ut dicitur cap. 12.
huius tituli.

Puto, cum debitum scriptum est, et debitor, qui se
solvisse dicit, solutionem vel confessionem scriptam pro-
fert. Bt observa, quod ait constitutio, qui in scriptis
confessi sunt, se debere. Cum autem debitum nom secri-
ptum est, non videoe, cur audiendus non sit debitor,
qui solutionem aut confessionem creditoris tribus testi-
bus sine scriptis probat. Semper enim lex comparative
his, quae ex scripto fiunt, non scriptum opponit, ut ex
hac constitutione patet. Cum autem scriptum deficit,
probatio non seripta admittetur. Quaere cap. 45. them. 2.
et 3. An et in confessione scripta quinque testes desi-
derabimus, vel etiam tres sufficient? Omnino enim lex
tam in solutione non scripta, quam in confessione non
scripta quinque testes exigit, neé quae sine seripto
fiunt, potiora sint his, quae ex scripto. Cum autem et
debitum in scriptis relatum est, et solutionis quoque
confessio scripta est, non video, cur improbari debeat
trium testium scripta depositio, cum eiusdem juris eius-
demque potestatis sit, nec in aliquo deterioris condi-
tionis.

XLII Si in causa pecuniaria 1) invitus quis ad
testimonium trahatur, si quidem sua sponte satisdare
iudicio sistendi causa velit, satisdet. Sin autem nolit
satisdare, non includatur carcere, sed iuret tantum,
se adfuturum. Si enim pro tota lite iuriiurando te-
stis credimus, multo magis ei credendum est juranti,
se adfuturum. Ne autem testes protrahantur in dif-
ficultatibus "pro alienis commodis, in iudicio perma-
nere non cogantur, nisi quindecim tantum dies2), a
tempore factae iis admonitionis3) computandos. Sed
iudices provideant cognitionem suscipere, in qua te-
stium depositio necessaria fuit, et licentiam habeant,
etiam alterutra parte absente ) testimonium eorum
accipere, si altera pars per executores litis 3) admo-
nita venire noluerit 6). Praeterlapsis autem quinde-
cim diebus testes a iudicio discedant, nec iterum
evocentur testimonii dicendi causa. Sin autem iudex
cognitionem distulerit, vel testes accipere frustretur,
de suo resarciat 7) damnum inde illatum alterutri
parti.

1) si in causa pecuniaria] Theedorus. Evo-
cati, ut testimonium dicant in pecuniaria causa, satis-
dent: vel si satisdare non possint, iurent, se adfuturos,
ut dicant, quae sciunt. KErgo de causis criminalibus
nihil dicitur in constitutione, sed tantum de pecuniariis
causis, in quibus etiam hoc innovatum est contra ius
vetus, ut testes etiam inviti trahantur: nam olim in
causa pecuniaria nemo ex necessitate testimonium di-
cebat.

2) quindecim tantum dies] Qui testimonium
dicunt in causis pecuniariis, non coguntur in iudicio
permanere ultra quindecim dies. Scias autem extrinse-
cus, ut habetur lib. 7. tit. 62. const. 6. testes in dies,
quos permanent, sumtus officio iudicis consequi ab iis,
qui eos producunt.

Non solum testimonium dicere coguntur, sed et qui
codicem vel instrumentum habent profuturum, ea exhi-
bere et inviti coguntur, ut lib. 22. tit. 1. cap. 80.

Nota eum, a quo fideiussor petitur, in custodiam
coniici, si non det. Quaere et lib. 7. tit. 8. cap. 2. et

et Harm. I. 6, §. 17,

ex hac conmstitutione etiam in causis pecuniariis testes,
qui norunt veritatem, cogi testimonium dicere,

Scilicet si in iisdem locis degant' nam si in aliis
degant, non trahuntur, ut dictum est in const. 16. huius
titali.

3) a tempore factae iis admonitionis]
Computandls diebus testibus post admonitionem obla-
tam ei, adversus quem testimonium perhibent.

1d est, ab eo tempore, quo magistratus eos evoca-
verit,

4) alterutra parte absente] Et una parte
ipsis iudicibus praestolari nolente.

3) per executores litis] Oportet igitur eos
admoneri et abesse, ut iudex altera parte absente te-
stium vocem accipere possit.

6) venire noluerit] Praesertim si altera pars
adsit, adversus quam testimonium profertur, iudex non
debet ea tantum praesente testimonium recipere. Nam
plerumque coutingit, ut ego, qui evocavi testes, non
ignarus eorum, quae dicturi sunt, recusem eorum testi-
monium et absim,

7) de suo resarciat] Ecce et haec est causa,
ex qua iudex litem suam facit, et damnum alteri parti
illatum resarcire cogitur,

XLIV. Cum testes!) apud iudicem compromissa-
rium deposuissent, ae brevi post causa in alio iudicio
examinaretur, quaesitum fuerat, possitne testium de-
positionibus uti apud secundum iudicem is, pro quo
testimonium dictum fuit. Unde haec constitutio iu-
bet, si quidem de testibus in compromisso nomina-
tim aliquid convenerit 2), hoc observari. Sin autem
nihil de testibus convenerit, si quidem supersint te-
stes, qui apud arbitrum deposuerunt, et eorum de-
posxtlonem arguat is, qui voce eorum lacsus est,
liceat alteri parti iterum eos producere, nemine ad-
versus eos excipiente, quod iam testimonium: dixe-
rint 3). Sin autem testes denuo produci non con-
cesserit, depositionem eorum accipiat, servata alteri
parti omni legitima exceptione adversus testium de-
positionem. Quodsi ii, qui apud compromissarium
iudicem testimonium dixerunt, decesserint %), fides
adhibeatur depositioni eorum quasi revera factae °).
Quodsi quidam ex his supersint, alii vero decesse-
rint, in superstitibus quidem ei, qui testimonio eorum
adversatur, electio sit, sive malit ipsos tantum pro-
duci, sive eorum depositiones recipi. In mortuis au-
tem fides habeatur eorum depositionibus, omni legi-
tima exceptione ) adversus eorum depgcsitiones in-
tegra ei servata.

1) eum testes] Theodorus. Testimonia apud
compromissarium iudicem dicta et apud ordinarium iu-
dicem proferri possunt, et in arbitrio rei est, sive velit
testes ipsos produci, sive testimonia eorum proferre.
Si quid vero de his convenerit, id, quod convenit, ob-
servatur. Memineris const. 5. tit. 55. lib. 2. Codicis, et
defunctis testibus scriptas eorum voces recipi.

Thalelaei. Hoc erat, quod quaerebatur. Duo forte
contendebant apud arbitrum, et testes produxerant qui
nonnulla dixerant, et quorum testimonia in- scriptis re-
cepta erant: et vel mortuo arbitro, vel cum testes com-

vv) Scribe pdv pro uivros, DPoslea lege guremeqavyo.

L. 20

BASILICORUM LIBER XXI TIT. I

muni consensu discessissént, vel etiam ab altero ‘eorim
poena soluta lis in iudicio mota erat, et proferebantur
iam factae testium depositiones, quas alter non admit-
tebat dicens, soluto semel compromisso omnia in eo
facta perinde esse, ac si facta non essent. De his igitur
constitutio sancit, ut, si quidem supersint testes, pro-
ducantur et testimonium dicant: aut si is, adversus
quem testimonium dixerunt, eos produci nolit, ut de-
positiones eorum proferantur.

2) nominatim aliquid convenerit] Puta ut
iidem adsint et secundo iudicio, vel reiiciantur. Thale-
laei, Forte enim convenerat, ut poena soluta testimo-
nia alibi non producerentur, vel contra. Nam dictum
est 1ib. 2. Cod. tit. de receptis const. 5, quae ad factum
respicientia apud compromissarium iudicem probata
sunt, ea in iudicio non egere probatione. Et nota verba
illa, ad factum, recte adiecta, quoniam eacdem personae
sunt litigatorum.

3) quod iam testimonium dixerint] Quo-
niam enim dictum est 1lih. 22. tit. 3. dig. antepenult. et
huius tit. cap. 23. eum, qui semel in aliquem testimo-
nium dixit, non posse denuo adversus eundem testimo-
nium perhibere, quod eius inimicus esse credatur: ideo
ait constitutio, si iterum testes evocentur, non debere
eis opponi, quod semel adversus eum testimonium dixe-
rint. Nec putes obstare superiorem constitutionem, qua
dicitur, testes iterum evocari non debere: ibi enim
prima vocatio iussu iudicis fiebat, et secunda rursus
productio, si permitteretur, iussu iudicis fiebat., Hoe
loco autem, quoniam iudex erat compromissarius, prima
vocatio intelligitur, quae in iudicio fit. Nam apud iu-
dicem compromissarium ultro producti sunt, et testimo-
nium dixerunt, nemine eos compellente.

4) decesserint] Sin autem peregre agant, depo-
sitiones eorum, qui ibi sunt, accipiat, et testes, si pro-
prium instrumentum habeat, actor producat.

5) quasi revera factae] Quoniam dicere non
potest, non esse depositiones testium, gquae producun-
tur, sed ipsas tanquam revera factas produei dicimus,
Ceterum illius est, si quam iustam rationem se habere
credat, hac contra testes uti.

6) omni legitima exceptione] Omni iure legi-
timo, quod ei eompetit, ut diximus, integro servato ad-
versus has depositiones, si depositiones proferantur, et
adversus testes, si testes producantur.

XLV. Ex haereticis 1) Manichaei 2) et Borbori-
tae 3), vel Pagani, vel Samaritae, vel Montanistae,
vel Tascodrugitae #), vel Ophitae 5), vel qui Iudai-
cam superstitionem coluntf), nulla in re testimo-
nium perhibeant 7)., Ceteri vero omnes 8) in iudicio,
quod adversarium orthodoxum habet, non recipian-
tur. In religuis autem contractibus¥) universis, aut
testamentis, aut iudiciis, quae haereticos adversarios
habent, sine ulla distinctione testimonium dicant au-
gendarum probationum gratia.

1) ex haereticis] Theodori. Manichaei, et Mon-
tanistae, et Borboritae, et Pagani, et Samaritae, et Ophi-
tae, et Tascodrugitae nulla in re testimonium perhibent.
Alii vero praeter eos haeretici contra orthodoxum in
judicio testimonium non dicunt, licet haeretici litigent:
adversus haereticos autem dicunt: quin etiam in omni
Excipias tamen de-

y) Lénge plenior exhibetur L. 21, €. L 5. in libro I. Basil. cap. 34, edit. nostrae T. I,

Ceterum totidem verbis, quot hoe libro XXI. legitur L, 21. C. L 5. in
Syn. p. 226. Bals. ad Phot. Tit. IX. cap. 2. in Poells et Iustelli Bibl., Iur, Can.

T, II. p. 965. Sed Blastares Syntagm, Al-

17. brevissimam epitomen habet hanc: aigerizic rava dp9oddtov
zx) 8yn. vo¥ mhaovov. Leuncl. in marg. vol mlaorov.

curionem haereticum: is enim etiam adversus ortho-
doxum testimonium dicit, si probet, se curiae subiacere,
ut ait Novella 45. cap. 1. Nota autem, inter sceleratos
enumeratos non connumerari Hebraeos: nam in ea opi-
nione erat Stephanus, praeceptor meus.

Thalelaei. Sancimus, contra orthodoxos quidem liti-
gantes neminem haereticorum, vel eorum, qui Iudaicam
superstitionem colunt, ad testimonii communionem pro-
cedere, sive utraque pars orthodoxa sit, sive altera.
Inter se autem si haeretici et Iudaei litigent, concedi-
mus dedecus permixtum, et dignos litigatoribus testes
introduei: exceptis scilicet Manichaeis, quorum pars et
Borboritae sunt. Sed neque Paganis, aut Samaritis
permittimus testimonium dicere, vel Montanistis, vel
Tascodrugitis, vel Ophitis: his enim omni legitimo
testimonio et alia legitima conversatione interdicimus.
Aliis vero haereticis tantummodo ijudicialia testimonia
contra orthodoxes, secundum quod constitutum est, vo-
lumus esse inhibita. In ceteris autem, id est, tam in
testamentis testimonia eorum, quam in ultimis voluntz-
tibus, et in contractibus praestita propter utilitatem
rei necessariae sine ulla distinctione permittimus, ne
probationum facultas angustetur.

2) Manichaei] Manetis Persae discipuli duo prin-
cipia introducentes et duos deos, bonum et malum,
omnem religionem abdicant, cum ipsam male tribuunt,
et vanam infamant. Habent autem evangelia quaedam
spuria secundum Philippum et Thomam. Aderant au-
tem solem et lunam cum astris, et incarnationis my-
sterium imaginari¢ factum esse dicunt.

Manichaei vel Montanistae neque ex donatione vel
ultima voluntate quidquam capiunt, nec quidquam do-
nant, neque omnino contractum aliquem ineunt, sed
bona eorum publicantur. Et quaere lib. I. Codicis tit. 5.
const. 4. Si autem Manichaei liberos orthodoxos ha-
bent, ad eos duntaxat bona sua ab intestato transmit-
tunt, ut eiusdem tit. const. 15. et quocunque loco in-
venti fuerint, vceciduntur, ut eiusdem tit. const. 11. et 16.

3) Borboritae] Borboritae pars sunt Manichaeo-
rum, ut ait constitutio proposita. Hi Nicelaitarum im-
pietati successerunt.

4) Montanistae vel Tascodrugitae] Tha-
lelaei. Montanistae et Tascodrugitae vetus et novum
testamentum recipiunt, alium prophetam Montanum
quendam introducentes, et Priscillam iactantes. Mon-
tanus autem se ipsum paracletum vocans duas meretri-
ces, quas secum habebat, Priscillam et Maximillam pro-
phetissas appellabat. Descendentes autem ab eo puerum
quendam pungentes et sanguinem eius farinae miseentes,
id quasi mysterium (Eucharistiam) percipiebant. Mon-
tanistis iunguntur Pepuziani, qui Pepuwzam, civitatem
quandam Phrygiae, divinum aliquid esse arbitrantur
quasi Hierusalem. Eiusdem sectae sunt Tascodrugitae,
qui quod digitum manus naribus apponunt, cum erant,
Tascodrugitae ideo appellati sunt: zgoxog enim apud
Phrygas nasus dicitur, et Jgoﬁyog palus, quem digitus
imitatur.

5) Ophitae] Ophitae, qui serpentem colunt, eum-
que Christum arbitrantur, habentes verum serpentem
reptantem in cisterna quadam,

6) qui Iudaicam superstitionem colunt]
Constitutio per eos, qui Iudaicam superstitionem colunt,
non lIudaeos intelligit, qui, ubi orthodoxus non est,
recte testimonium perhibent, ut leges de his latae aiunt,
sed Nestorianos, quod ipsi aeque cum Iudaeis Christum
nudum hominem esse arbitrentur, alium hune et alium
hominem verbum in divisis hypostasibus existimantes.
Nestorii autem vesaniam Jadaicam superstitionem ap-
pellari, constat ex cap. 40. lib. 1.

Qui Iudaei quiete degentis, vel Pagani, vel eius, qui
baptizatus non est, bona diripuerit, in duplum ea red-
dit, ut libro 1. tit. 1. cap. 16. et ibi Thalelaeus.

Sed haec emendatio necessaria

53

6) Fabr. in marg. simogic.

BASILICORUM LIBER XXI. TIT. I

7) niulla in re testimonium peérhibeant]
Hoc. est, neque in iudiciis, neque in contractibus, vel
delictis, vel quasi delictis, vel eriminibus, neque contra
Christianos, nec contra eos, qui eiusdem superstitionis
sunt, Nam omnino testimonio et omni alia legitima
conversatione iis interdictum est, Alii véro praeter eos
haeretici contra orthodoxos testes non sunt in iudicio,
licet haeretici litigent: adversus similes autem non pro-
hibentur,

8) ceteri vero omn es] Quaere lib. 1. tit. 1. cap. 21.
et quae sequuntur, et lege Antiquos, a quibus disces
haereses Manichaeorum et Donatistarum, et Thalelaeum.

9) in reliquis autem contractibus] Scilicet
etiam in negotiis inter Christianos contractis et in te-
stamentis orthodoxorum: nam in contractibus vel quasi
contractibus permittitur eis testimonium dicere, propter
copiam et inopiam probationum, non etiam in iudiciis.

XLVI. Sancimus et praecipue in hac magna et
felicissima civitate , ubi plurima consistit (Deo fa-
vente sermoni) multorum bonorumgque copia virorum,
ut bonae opinionis !) testes esse debeant, et vel ta-
les, qui tali exceptione maiores sint propter mili-
tiam, vel dignitatem, vel opes, vel vitae genus nulli
dubitationi obnoxium: vel si tales non sint, ut aliorum
saltem testimonio pro idoneis habeantur. Neque autem
sellularii 2) quidam, et humiles et ignobiles artifices
ad testimonium dicendum procedant : sed ut, si de his
dubitetur, facultatem habeant facile probandi, te-
stium vitam inculpatam et moderatam esse.

Sin autem ignoti 3) sint et undequaque obscuri,
videanturque omnino operam dare, ut in testimonio
verum quoddam corrumpant, tormentis etiam sub-
iici*) possint: et iudices, si quidem in magistratu
sint, ipsi hoc faciant: si vero alii praeter eos, qui
in magistratu sunt, adhibeant officialem magnificen-
tissimi Practoris plebis: in provinciis autem defenso-
rem locorum ), perque eos tormentorum periculum
ipsis admoveant, ut hac saltem ratione nihil de ve-
ritate reticeant, aut etiam hac ratione deprehendantur
pecunia corrupti testimonium dixisse, aut aliter dole
malo circa illud versati esse.

I) bonae opinionis] Testes fide digni sunto.
Lege lib. 4. Codicis tit. 20. const. 9. ubi dicit, iudican-
tem honestiores testes magis spectare debere.

2) sellularii] Non dicit agitatores, sed scenicos:
nam agitatores testimonium perhibent. Dicit autem hu-
miles, et qui in scenicis ludis versantur, et scurras,
qui ex usu privatorum Laupaictae vocantur. Quaere
Instit. 2. tit. 18,

3) sin autem ignoti] Testes ignoti, si viles sint,
tormentis quoque subiiciantur a Praetore plebis, vel a
magistratibus, vel a defensore, si magistratus non sit,
qui cogniturus est, neque illud facere possit, Et lege
lib. 4. Codicis, tit. 20. const. 13. et 15. ubi dicitur, eos,
qui falsum testimonium dicant, a judicibus coerceri.
Qui dignitatem habent, vel militiam, vel artem exer-
cent, ex praesumtione ad testimonium admittendi sunt:
aut si tales non sint, nihil eis obiici possit, quo a te-
stimonii dictione arceantury.

4) tormentis etiam subiici] Hoc significat,
si necesse sit, testes tormentis subiici a iudicibus ordi-
nariis extra urbem: in urbe vero apud Praefectum urbi.

epitomen cap. 1, Nov, 90. exhibet Harm, I, 6. §. 1. ee) z5¢

Quodsi extra urbem iudices ordinarii non sint, et nemo
eiusmodi testes coercere possit, coerceantur a defensore,
quando is, qui iudicat, magistratus non est. Nota ergo,
a defensoribus eiusmodi homines tormentis subiici,
quando praesto non sunt iudices ordinarii, testimo-
nium autem perhibent in aliquo tali iudicio.

Nisi si quis in illis minor sit* quatuordecim annis.
Dicit enim lib. 60. tit. 50. cap, 15. them. 2. de minore
quatuordecim annis non haberi quaestionem adversus
alium, maxime si nulla alia argumenta in promtu sint.
Sed nec sine tormentis creditur. Verum et hoc ait
cap. 18. eiusdem tit. them. 3.: Testes non semper tor-
quentur convincendi mendacii sui aut veritatis gratia:
nisi cum causae intervenisse dicuntur.

5) defensorem locorum] Xum, quem iudex
creat, quique vice eius iudicat.

Et quamvis antea quoque lege lata sanxerimus,
ne in debitis scriptura intercedente contractis solu-
tionum sine scriptura celebratarum probatio per te-
stes admittatur, nisi secundum ibi dictam observa-
tionem (quam etiamnunc obtinere volumus), nihilo
tamen minus id nunc quoque renovamus. Nam si
obligatio scripto constet 6), et solutionis sine seri-
ptis factae probatio per testes a litigatoribus offera-
tur, tunc a iudicibus admittendam eam ess¢ volumus,
cum testes in eam rem adhibiti fuerint, ut solutioni
faciendae vel memoriae iam factae solutionis nec non
confessioni eius, qui pecuniam accepit, homines fide
digni testimonium pracberent, aut etiam in testatio-
nibus hoc manifestum facerent. Testimonia autem
haec inania et in transitu facta 7) nulla omnino ra-
tione valeant. Neque eiusmodi testimonia fingant,
quod cum ob aliam quandam necessitatem intervenis-
sent, audierint illum dicentem, se pecuniam ab illo
accepisse 8), vel illi debere: haec enim manifeste no-
bis suspecta sunt, nec digna, quorum ulla ratio ha-
beatur, postquam et tale quid in iudicando deprehen-
dimus, ut, tametsi magna pecuniae summa persoluta
diceretur, duo tamen duntaxat tabularii id audiisse
se dicerent, nullo teste praesente, quamquam debi-
tum ex scripto constaret, et is, qui deponebat, scri-
bendi gnarus esset, possetque scripto suo rem mani-
festam facere. Quod cum ex eo tempore exosum
nobis esset, huius legis condendae occasionem arri-
puimus. Rursus alius quidam vultum referens ca-
lumniam passi¥) coram testibus et tabulario debitum
confessus est, et qui mercede conductus id egerat,
discessit, Ab altero vero debitum id exactum fuit,
quasi ipse id confessus fuisset, quod alius confessus
erat. Neque id postea latuit, Deo non ferente, ,talia
perpetuo in occulto permanere.

6) nam si obligatio scripto cons tet] Qui
testimonium perhibent de debitis in scripto contractis,
dicant, se solutioni interfuisse ad hoc specialiter roga-
tos, scilicet si quinque sint secundum constitutionem 18,
tit. 20. lib. 4. Codicis. Nam quod dicitur in prima con-
stitutione eiusdem tituli et libri, adversus instrumenta
testimonia non scripta non proferri, ne de debitis acci-
pias : dicitur enim de his, quae ibi statuta sunt.

Nota, generaliter constitutione dici, in quocunque

'

f) Cap. 2. Nov. 90. legitur in Syn. p. 226. g) Ita Syn. Fabr, zard vefoliy. Haud dubie est vitium typothetae, cum

t) Sic Fabr. Legendum videtur 27° adeg wolro.
v) Fabr, ypuciov hic et posiea,
Basil. tit. 1, cap. 28. notante fratre I. 1. nof, 91,

debito in scriptis contracto non admitti nudam testium
vocem, nisi quinque fuerint ad id jpsum rogati.

7) in transitu facta] Theodorus. Non admit-
tendi sunt, qui dicant, se audiisse illum dicentem, se
ilti debere, vel illum pecuniam illi solvisse, vel illum
pecuniam ab illo aceepisse, quamvis tabularii sint, qui
hoc testimonium ferant. Exeipe quaestionem de novis
operibus et finibus: in his enim et testimonium de au-
ditione admittitur. Et lege lib. 22. tit. 1. cap. 28.

8) se pecuniam ab illo accepisse] De de-
pesitionibus  duobus mndis factis hoc loco loquitur, et
ad dissolvendam obligationem spectantibus, quod signi-
ficat his verbis, accepisse ad illo pecuniam, id est, cre-
ditorem a debitore: et ad contrahendam, quod ostendit
verbis, vel illi debere, id est, debitorem creditori.

9) calumniam passi] Calumniam passus a quo-
dam, quasi ei debitum exsolvere deberet, Cum autem
actor alium invenisset, qui calumniam passum vultu re-
ferret, coram testibus quibusdam cum interrogavit, ae
si pecuniam solverae vellet: qui cum deposuisset, se de-
bere, ac testes depositionem confirmarent, adversus eum,
qui revera calumniam passus esset, agere constituit, ut
pecuniam acciperet. Ille vero negabat, quidquam se de-
bere. Testes autem consentiebant vultu decepti. Quod
postea non latuit.

Neque igitur eiusmodi testimoniis eredimus, aut
tabulariorum 1 %), ut iam diximus, depositionibus, ubi
literarum periti sunt, qui deposuisse dicuntur, cum
in promtu sit, vel seribere, vel in iudicio deponere11),
et indubitatam negotio fidem tribuere: neque ut veris
testimoniis ebsint, ea subsistere patimur, nec si cius-
modi quid accidit, admittimus: sed exigimus, ut te-
stes ab eo, qui agit, in eam rem rogati sint, idque
testimoniis comprobetur 12), esse scilicet ipsos, ut in
testamentis fieri solet !3), rogatos et bonae -existi-
mationis.  Atque ita negotium per ipsos probatio-
nem accipiat: nec de cetero attestatio valeat, nisi
testium praesentiam et depositionem et subscriptio-
nem ' %) continecat. Quodsi testes eiusmodi non fue-
rint, quales antea diximus, etiam tormentis eos sub-
iici iubemus. Si qui vero plane contraria sibil?%)
ipsis vel invicem locuti fuerint, iudices maxime ani-
mum advertant, et si circa ea, quae totam causam
continent, contrarietates deprehenderint, istiusmodi
testimonia reiiciant, testimonia solum fide dignio-~
rum ct pluriam 16) spectantes, Si vero data opera
videantur dolo agere, et inde in contrarietatem pro-
labi, ne impunitos eos relinquant, si non forte per
errovem , sed consulto contraria dixisse comprobati
fuerint.

10) tabulariorum] Non creditur tabulariis di-
centibus in testatione quendam deposuisse et confes-
sum esse, se dehere, si ille literas sciat, nec subseripse-
rit, nec chirographum sua manu perscriptum exposuerit,
nisi praesentibus testibus legitimis deposuerit. Et nota
hoe, si dicens se debere, subscripserit testationi, vel

#) Lege OQtodigov cum fratre Aneedotor. T. L p. 243. no_t. 88.
) Fabr, in marg. stellula adiecta emendavit Jpwy. Sic illud Slwy emendavit ex lib. 22,
z) Etiam hoc et sequens scholium Theodoro vindicat frater I, 1. not. 93.

